
Broj: 11/05-04-33720/20 
Sarajevo, 12.10.2020. godine 
 
Na osnovu Uredbe o kriterijima za finansiranje programa i projekata neprofitnih organizacija i udruženja 
koja se finansiraju/sufinansiraju iz Budžeta Kantona Sarajevo („Službene novine Kantona Sarajevo“, broj: 
33/11,7/12, 37/13, 16/14 i 6/17), ministar za obrazovanje, nauku i mlade Kantona Sarajevo objavljuje 
 

JAVNI POZIV 
za sufinansiranje udruženja/neprofitnih organizacija za projekte za mlade iz Budžeta Kantona Sarajevo za 

2020. godinu, sa pozicije Ministarstva za obrazovanje, nauku i mlade Kantona Sarajevo 
 
Predmet javnog poziva je prikupljanje zahtjeva udruženja/neprofitnih organizacija za sufinansiranje 
projekata za mlade u skladu sa strateškim ciljevima Strategije prema mladima Kantona Sarajevo za period 
2019-2023. godina* iz oblasti: 
 

1. Obrazovanje i nauka mladih; 
2. Rad, zapošljavanje i preduzetništvo mladih; 
3. Socijalna briga mladih; 
4. Zdravstvena zaštita mladih; 
5. Aktivizam mladih - učešće, volontiranje i mobilnost; 
6. Kultura i sport; 
7. Sigurnost mladih. 

 
Osigurana sredstva: 100.000KM.  
Maksimalni iznos sredstava koji se može dodijeliti po projektu:  do 10.000KM 

Rok za prijavu:  15 dana od dana objave Javnog poziva. 

Pravo na dodjelu sredstava imaju: 
- udruženja/neprofitne organizacije koje ispunjavaju opšte i posebne uslove po ovom javnom pozivu; 
- udruženja/neprofitne organizacije koje su dostavile izvještaj Ministarstvu za obrazovanje, nauku i mlade 

Kantona Sarajevo o namjenskom utrošku dodijeljenih sredstava po Javnom pozivu za prethodnu godinu 
sa pozicije Ministarstva za obrazovanje, nauku i mlade Kantona Sarajevo prije objave ovog javnog 
poziva; 

- Po osnovu ovog javnog poziva mogu biti sufinansirani projekti čija će realizacija započeti nakon objave 
javnog poziva i okončani do kraja 2021. godine. 

                                                      
* Strategija prema mladima Kantona Sarajevo za period 2019-2023. godina se može preuzeti sa stranice Ministarstva za 
obrazovanje, nauku i mlade Kantona Sarajevo (www.mon.ks.gov.ba) . 

Udruženje/neprofitna organizacija koja aplicira po ovom javnom pozivu može kandidovati isključivo jedan 
projektni prijedlog. 
 
Projekat koji se kandiduje za dodjelu sredstava po ovom javnom pozivu vrednovat će se po osnovu 
sljedećih kriterija: 

1. da je usmjeren na zadovoljavanje društveno korisnih potreba mladih životne dobi od 15 do 30 godina 
u skladu sa Zakonom o mladima Federacije Bosne i Hercegovine („Službene novine Federacije BiH, 
broj 36/10);  

2. da se realizuje na području Kantona Sarajevo i da je usmjeren na zadovoljavanje potreba mladih sa 
područja Kantona Sarajevo;  

3. da projekat podržava strateške ciljeve i željene rezultate iz oblasti koje su definisane u Strategiji 
prema mladima Kantona Sarajevo za period 2019-2023. godina iz sljedećih oblasti: 

− Obrazovanje i nauka mladih, 
− Rad, zapošljavanje i preduzetništvo mladih, 
− Socijalna briga mladih, 
− Zdravstvena zaštita mladih, 
− Aktivizam mladih - učešće, volontiranje i mobilnost, 
− Kultura i sport, 
− Sigurnost mladih. 

4. da je usmjeren na angažovanje i uključivanje u društvene procese mladih iz kategorije 
marginaliziranih grupa (npr. osobe s invaliditetom, nacionalne manjine, socijalno ugrožene grupe 
itd.); 

5. broj mladih koji će biti direktni i indirektni korisnici projekta; 
6. društvena opravdanost/kvalitet projektnog prijedloga (potreba za realizacijom projekta odnosno 

utjecaj na rješavanje potreba i problema mladih Kantona Sarajevo), 
7. ekonomska opravdanost - finansijski plan/budžet projektnog prijedloga. 

 
Podnosilac aplikacije za realizaciju projekta obavezan je osigurati minimalno 20% finansijskih sredstava iz 
vlastitih ili drugih izvora od ukupnih finansijskih sredstava potrebnih za realizaciju projekta. 
 
Svi projekti trebaju biti planirani tako da u slučaju potrebe mogu biti realizirani u skladu sa epidemiološkim 
mjerama. 
 
NAPOMENE: 

Na osnovu ovog javnog poziva neće se sufinansirati sljedeće projektne aktivnosti: 
• Individualne, pojedinačne stipendije za studije ili trening kurseve; 
• Kupovina opreme, materijalno-tehničkih sredstava i rekonstrukcija; 
• Dodjeljivanje grantova trećoj strani. 
 
Potrebna dokumentacija: 

Udruženje/neprofitna organizacija koja aplicira na ovaj javni poziv obavezna je dostaviti sljedeću 
dokumentaciju isključivo prema traženim obrascima: 
 

1. Prijavni obrazac - Obrazac  UNO-20/1 (potpisan od strane osobe ovlaštene za zastupanje 
udruženja/neprofitne organizacije u pravnom prometu i ovjeren pečatom udruženja/neprofitne 
organizacije); 

2. Projektni prijedlog - Obrazac UNO-20/2 (potpisan od strane osobe ovlaštene za zastupanje 
udruženja/neprofitne organizacije u pravnom prometu i ovjeren pečatom udruženja/neprofitne 
organizacije); 

3. Pregled budžeta/finansijskog plana projektnog prijedloga - Obrazac UNO-20/3 (potpisan od strane 
osobe ovlaštene za zastupanje udruženja/neprofitne organizacije u pravnom prometu i ovjeren 
pečatom udruženja/neprofitne organizacije); 

4. Program rada i Finansijski plan udruženja/neprofitne organizacije za 2020.godinu i Odluku 
nadležnog tijela prema osnivačkom aktu o usvajanju Programa rada i finansijskog plana 
udruženja/neprofitne organizacije za 2020. godinu (kopija ovjerena od strane nadležne općinske 
službe ne starija od 6 mjeseci); 

5. Dokaz da je dostavljen izvještaj o utrošku sredstava koja su dodijeljena za projekte po javnim 
pozivima za prethodnu godinu sa pozicije Ministarstva za obrazovanje, nauku i mlade Kantona 
Sarajevo i od drugih organa uprave Kantona Sarajevo; 
* ukoliko za projekat nije ostvareno pravo na sufinansiranje od drugih organa uprave Kantona 
Sarajevo, potrebno je dostaviti pisanu izjavu potpisanu od strane osobe ovlaštene za zastupanje 
udruženja/neprofitne organizacije u pravnom prometu i ovjerenu pečatom udruženja/neprofitne 
organizacije). 

6. Uvjerenje iz Registra udruženja izdato u vrijeme podnošenja zahtjeva ne starije od 3 mjeseca od 
dana objavljivanja Javnog poziva (kopija ovjerena od strane nadležne općinske službe); 

7. Uvjerenje o poreznoj registraciji - ID broj (kopija ovjerena od strane nadležne općinske službe ne 
starija od 6 mjeseci); 

8. Uvjerenje o izmirenim poreskim obavezama udruženja/neprofitne organizacije i o izmirenim 
porezima i doprinosima za zaposlenike, ne starije od 3 mjeseca od dana objave Javnog poziva 
(kopija ovjerena od strane nadležne općinske službe); 

* udruženje/neprofitna organizacija koja nema zaposlenike, pored dostavljenog Uvjerenja o 
izmirenim poreskim obavezama udruženja/neprofitne organizacije, dostavlja izjavu potpisanu od 
strane ovlaštene osobe za zastupanje u pravnom prometu i ovjeren pečatom udruženja/neprofitne 
organizacije da nema zaposlenika ne starija od 3 mjeseca.. 

9. Bilans stanja i bilans uspjeha za 2019. godinu ovjereni od strane nadležne poreske uprave za 
prethodnu godinu (kopija ovjerena od strane nadležne općinske službe ne starija od šest mjeseci); 

* udruženja/neprofitne organizacije koje su registrovane u 2020. godini, ne dostavljaju bilans 
stanja i bilans uspjeha za 2019. godinu. 

10. Izjava o ukupnom broju članova udruženja/neprofitne organizacije i strukturi organizacije potpisana 
od strane osobe ovlaštene za zastupanje udruženja/neprofitne organizacije u pravnom prometu i 
ovjeren pečatom udruženja/neprofitne organizacije ne starija od 3 mjeseca. 

11. Izjava osobe ovlaštene za zastupanje udruženja/neprofitne organizacije u pravnom prometu  
potpisana i ovjerena pečatom udruženja/neprofitne organizacije (obrazac UNO-20/4): 

- da je podnosilac aplikacije za realizaciju projekta osigurao minimalno 20% finansijskih sredstava iz 
vlastitih ili drugih izvora u skladu sa finansijskim planom projekta koji kandiduje; 

- da će realizacija projekta započeti nakon objave Javnog poziva i da će isti biti okončan do kraja 
2021.godine. 

12. Izjava osobe ovlaštene za zastupanje udruženja/neprofitne organizacije u pravnom prometu  
potpisana i ovjerena pečatom udruženja/neprofitne organizacije (obrazac UNO-20/5): 

- da li su za projekat koji se kandiduje/dostavlja u 2020. godini već odobrena sredstva od strane drugih 
organa uprave Kantona Sarajevo ili od organa uprave na bilo kojem nivou vlasti u Bosni i 
Hercegovini; 
 

Dokumentaciju je potrebno priložiti redoslijedom kako je navedeno u Javnom pozivu. 
 
Sve kopije dokumenata moraju biti ovjerene od nadležne općinske službe, a obrasci i izjave moraju biti 
potpisane od strane osobe ovlaštene za zastupanje udruženja/neprofitne organizacije u pravnom prometu i 
ovjerene pečatom udruženja/neprofitne organizacije. Ukoliko izjave/obrasci ne budu ovjereni, kao ni 
potpisani i ovjereni pečatom udruženja/neprofitne organizacije kako je traženo, ili ukoliko isti ne budu 
popunjene shodno traženom, prijava će biti isključena iz daljnje procedure dodjele sredstava. 

Prijava na Javni poziv obavezno se podnosi u formi popunjenih obrazaca koji su sastavni dio ovog  
javnog poziva i koji se mogu preuzeti sa internet stranice Ministarstva za obrazovanje, nauku i mlade 
Kantona Sarajevo (www.mon.ks.gov.ba) ili na Protokolu Kantona Sarajevo. Prijave koje ne budu 
podnesene u formi propisanih obrazaca i koje ne budu potpuno i ispravno popunjene, smatrat će se 
neurednim i takve prijave će biti isklju čene iz daljnje procedure dodjele sredstava. 
 
Rok za predaju prijava na ovaj javni poziv je 15 dana od dana objave u dnevnom listu „Dnevni avaz“ i 
internet stranici Ministarstva za obrazovanje, nauku i mlade Kantona Sarajevo. 
Prijava na Javni poziv sa naprijed traženom dokumentacijom podnosi se u zatvorenoj koverti sa naznakom 
„NE OTVARAJ“ na Protokol Kantona Sarajevo ili putem preporučene pošte na adresu: 
 

 
KANTON SARAJEVO 

MINISTARSTVO ZA OBRAZOVANJE, NAUKU I MLADE 
Prijava na Javni poziv za sufinansiranje udruženja/neprofitnih organizacija za projekte za mlade iz Budžeta 

Kantona Sarajevo za 2020. godinu, sa pozicije Ministarstva za obrazovanje, nauku i mlade Kantona Sarajevo  
Ul. Reisa Džemaludina Čauševića br. 1 

71 000 Sarajevo 
sa naznakom podatka o aplikantu (naziv i adresa) 

 
Neblagovremene, nepotpune i neuredne prijave neće biti razmatrane. Prijava koja ne bude podnesena u 
zatvorenoj koverti sa naznačenim podacima se neće razmatrati. 
 
Komisija koju imenuje Ministarstvo za obrazovanje, nauku i mlade za evaluaciju pristiglih prijava će 
pregledati i utvrđivati formalno-pravnu urednost pristiglih prijava, ispunjenost općih i posebnih kriterija, te 
će izvršiti vrednovanje i bodovanje projekata na osnovu propisanih kriterija.  
 
U postupku vrednovanja projekata, Komisija je ovlaštena utvrditi dodatna mjerila na osnovu kojih će se 
vršiti dodjela bodova projektnim prijedlozima. Projektni prijedlozi će biti rangirani u skladu sa dodijeljenim 
bodovima te će na osnovu istih biti određeni projektni prijedlozi koji će biti sufinansirani odnosno aplikanti 
kojima će biti dodijeljena sredstva. 
 
Projektu koji ispunjava formalno-pravne uslove, a ne ostvari minimalan broj bodova koji utvri Komisija, 
neće se dodijeliti sredstva. 
 
Komisija će utvrditi preliminarnu rang listu dobitnika sredstava u roku od 30 dana od dana zatvaranja Javnog 
poziva. 
 
SVE INFORMACIJE I OBAVJEŠTENJA U VEZI OVOG JAVNOG P OZIVA, PRELIMINARNA I 
KONAČNA RANG LISTA ĆE BITI OBJAVLJENE NA ZVANI ČNOJ INTERNET STRANICI 
MINISTARSTVA ZA OBRAZOVANJE, NAUKU I MLADE KANTONA SARAJEVO TE UČESNICI 
PO OVOM JAVNOM POZIVU NE ĆE BITI POJEDINA ČNO OBAVJEŠTAVANI . 
 
Kontakt informacije:  
Lejla Abazović, 033/562-259. 
 

M I N I S T A R 
 
Mr. Anis Krivić, s.r. 

 


